
Ж.Д. ДӘДЕБАЕВ, 
әл-Фараби атындағы Қазақ ұлттық университеті 

жанындағы Абай ғылыми-зерттеу институтының директоры, 

филология ғылымдарының докторы, профессор 

 

АБАЙ ҒЫЛЫМИ-ЗЕРТТЕУ ИНСТИТУТЫ 

 

«Абай (Ибраһим) Құнанбайұлының шығармашылық мұрасы мен ілімі» 

халықаралық ғылыми-тәжірибелік конференциясы биылғы жылы бесінші рет 

өтіп отыр. Бесінші конференция әл-Фараби атындағы Қазақ ұлттық 

университетінің құрылғанына 90 жыл толуы, университет жанындағы Абай 

ғылыми-зерттеу институтының құрылғанына 15 жыл толуына байланысты іс-

шаралар жоспары аясында аса маңызды мәнімен ерекшеленеді. 

15 жыл ішінде институт түрлі белестерден, асу-асу белдерден асты. 

2009-2011 жылдарда институттың штаттық кестесі болмады, кафедра 

оқытушыларының таңдаулы және санаулы тобы институт алдындағы 

міндеттерді іс жүзіне асыру мақсатында қоғамдық негізде жұмыс жасады. 

Институт директоры лауазымын қоғамдық негізде атқарушы профессор 

өзінің кафедра профессоры лауазымындағы оқу пәндері шегіндегі оқу 

үдерісі аясында институттың ғылыми-ақпараттық ресурстарын жасауға 

кафедралардың оқытушыларын, студенттерін, магистранттары мен 

докторанттарын тартты. Тиісті тәртіпте институт туралы Ереже жасалып, 

белгіленген тәртіпте бекітілді. Абай институтының вебсайты ашылды. Онда 

Абайдың шығармалары жанрлық сипаттары бойынша орналастырылды. 

Оқытушылар, студенттер, магистранттар мен докторанттар оқу 

бағдарламасы аясындағы оқу, оқу-зерттеу ісі арнасында Абайдың өмірі мен 

шығармашылығы бойынша қалыптасқан ғылыми мектептер мен 

ғалымдардың өткен кезеңдерде түрлі басылымдарда жарияланған 

еңбектерін жинап, топтастыруға қатысты. Институт директоры оларға 

ризалығын, еңбектерінің игілігін көруіне, мұраттарына жетуіне 

тілектестігін білдіреді.   

Көп ұзамай «Абай институтының хабаршысы» ғылыми-ақпараттық 

журналы ашылды, журнал 2009 жылы ҚР Мәдениет және ақпарат 

министрлігі Ақпарат және мұрағат комитетінде тіркеуден өткізіліп, № 

10586-Ж куәлігі берілді. Журналдың жұмысы да, вебсайттың жұмысы да 

қоғамдық негізде жүргізілді. Абай институтының вебсайтының ашылуы, 

«Абай институтының хабаршысы» журналының ашылуы институт 

қызметінің үлкен жетістігі болды. Абайдың өмірі мен шығармашылығы 

туралы байырғы еңбектер жиналып, жаңа еңбектер жазылып, институттың 

вебсайтында, «Абай институтының хабаршысы» журналында жариялана 

бастады. Бұл бағыттағы жұмыстар қоғамдық негізде үзіліссіз жалғасты. 

Студенттер, магистранттар, докторантар институт директоры көрсеткен 

бағыт-бағдар бойынша қызығушылықпен белсенді ізденіс жұмыстарын 

жүргізді, оқу-зерттеу жұмыстарының нәтижелерін институттың журналы 

мен вебсайтында тұрақты түрде жариялай бастады. 

2009-2012 жылдары Абайдың өмірі мен шығармашылығы туралы 

жинақталған еңбектердің мол қоры Абай институтының вебсайтында және 

 
Абай институтының вебсайты. 2009 жылы ашылған. 

Институттың «Абай институтының хабаршысы» ғылыми журналында,  

 

 
«Абай институтының хабаршысы» журналы. 2009 жылы ашылған. 

басқа да бұқаралық ақпарат құралдарында жарияланып, көпшіліктің 

игілігіне ұсынылды. Абай институтының ғылыми-ақпараттық ресурстар 

қоры филология факультетінің оқытушы-профессорларының, жас 

ғалымдарының, магистрант, студенттерінің, докторанттарының қоғамдық 

негіздегі ерікті де жігерлі шығармашылық еңбегі нәтижесінде қалыптысты.   

2011 жылы университет ректоры Абай институтының базалық айлық 

жалақы қорын жүз мың (100 000) теңге көлемінде бекітті. Осы жалақы қоры 

шегінде Абай институтының алғашқы штаттық қызметкерлері пайда болды. 

2015 жылы Институт ғылыми жобалар конкурсы бойынша гранттық 

қаржыландыру көзіне қол жеткізді. «Абайдың шығармашылық мұрасын 

пәнаралық зерттеу» ғылыми жобасы бойынша ғылыми-зерттеу 

жұмыстарын жүргізді (қаржыландыру сомасы 21 млн. тг.). 2020 жылы 

екінші бір гранттық қаржыландыру көзі ашылды. «Абай ілімін білу, түсіну 

және қолдану» ғылыми жобасы негізінде іргелі зерттеу жұмыстары 

орындалды (қаржыландыру сомасы 27 млн. тг.). Институттың вебсайтында, 

«Абай институтының» хабаршысы» журналында жарияланып, жинақталған 

ақпараттар осы қаржылардың есебінен сериялық басылымдар үлгісінде 

жариялауға дайындалды. 2015 жылы ғылыми жоба қаржысы есебінен 

«Абайтану. Таңдамалы еңбектер» көп томдық сериялық басылымының 

алғашқы томдары жарық көрді.  

 

 
«Абайтану. Таңдамалы еңбектер» көп томдық сериялық басылым. 

 

Онда абайтану салысында тарихи қалыптасқан ғылыми мектептердің, 

ілгеріде жасаған ғалымдардың еңбектерімен қоса Абай институты 

қызметкерлерінің зерттеулері жарияланды.  

Ғылыми жобалар аясында Абайдың өмірі мен шығармашылық 

мұрасы мәселелері бойынша іргелі зерттеу жұмыстары жүргізілді. Зерттеу 

нәтижелері ғылыми мақалалар жинағы, монография, оқу құралдары, лекциялар 

курсы форматында жарияланып, ғылыми зерттеу жұмыстарын жүргізуде, 

білім беру ісінде пайдалануға ұсынылды. 

2020 жылдың екінші жартысында институттың штаттық кестесі 

университет қаржысы  есебінен 5  бірлік  болып  бекітілді.  Институттың 

қызметкерлері 2020 жылдың екінші жартысынан бастап ел қатарлы жалақы 

ала бастады. Филология факультеті институтқа шағын бір жұмыс бөлмесінде 

жұмыс істеуге рұқсат етті. 

2021 жылы ғылыми жоба қаржысы есебінен жариялана бастаған 

«Абайтану. Таңдамалы еңбектер» көп томдық сериялық басылымының 50-ші 

томы жарық көрді. 

 
 

 

Университеттің басшылығы «Абайтану. Таңдамалы еңбектер» негізінде 

университеттің интеллектуалдық е-ресурстар базасын жасауға ерекше мән 

берді. Соған байланысты осы аталған интеллектуалдық ресурстар базасының 

құрамдастарын толықтыруға назар аударылды. Университеттің Басқарма 

Төрағасы-Ректор Ж.Қ. Түймебаевтың бас редакторлығымен «Абайтану 

антологиясы» сериялық басылымы 10 том болып «Қазақ университеті» 

баспасынан басылып шықты.  

Абайтану антологиясы. Он томдық басылым. 

 

 
Абайтану. Таңдамалы еңбектер. Абайтану антологиясы. 

 

Абай институты басқа да бірнеше көп томдық сериялық басылымдарды 

жарыққа шығарды. «Жамбылтану. Таңдамалы еңбектер» көп томдық 

сериялық басылымының алғашқы 10 томы, «Абай институтының еңбектері» 

сериялық басылымының 24 томы ілгеріде аталған сериялық басылымдарды 

толықтырған соны жетістік болды. 

Институттың сериялық басылымдары ұлттық зерттеу университетінің ғылым 

мен жоғары білім интеграциясы аясындағы баламасы жоқ бағалы рухани 

байлыққа, интеллектуалдық құндылыққа айналды.  

«Жамбылтану. Таңдамалы еңбектер» көп томдық сериялық басылымы 

 
«Абай институтының еңбектері» көп томдық сериялық басылымы 

 

«Абайтану. Таңдамалы еңбектер» (50 томдық) және «Абайтану антологиясы» 

(10 томдық) сериялық басылымдары негізінде университеттің Ғылыми 

кеңесінің шешімімен «Абайтану антологиясы интеллектуалдық е-ресурстар 

базасы» ашылып, университет кітапханасының порталына орналастырылды.  

ӘЛ-ФАРАБИ атындағы ҚАЗАҚ ҰЛТТЫҚ УНИВЕРСИТЕТІ 
АБАЙ ҒЫЛЫМИ-ЗЕРТТЕУ ИНСТИТУТЫ 

           «Абайтану антологиясы» интеллектуалдық е-ресурстар базасы 
                                         https://elibrary.kaznu.kz/kk/node/7912 

 
«Абайтану антологиясы» интеллектуалдық е-ресурстар базасы екі сериялық 

басылымнан тұрады: а) Абайтану. Таңдамалы еңбектер. 1-50-томдар; ә) Абайтану 

антологиясы. 1-10-томдар. 

Ғылыми жобаларды гранттық қаржыландыру нәтижесінде жарық 

көрген «Абайтану. Таңдамалы еңбектер» көп томдық сериялық басылымның 50 

томы, «Абайтану антологиясы» сериялық басылымының 10 томы, «Абай 

институтының еңбектері» сериялық басылымының 24 томы және олардың 

негізінде ашылған «Абайтану антологиясы интеллектуалдық е-ресурстар 

базасы», Абай институтының вебсайтының бай қоры еларалық әдеби және 

мәдени байланыстардың нығаюына, қоғамдық-гуманитарлық ғылым 

салаларының дамуына, елдің зияткерлік әлеуетінің артуына, халықтың рухани 

әлемінің баюына, қоғамдық санасының өсуіне қызмет етуде. 

Абай институтының ғылыми-зерттеу, ғылыми-ұйымдастырушылық 

қызметінің нәтижесінде қол жеткен төрт инновациялық өнімді ерекше атап өту 

орынды. Олардың біріншісі – «Абайтану антологиясы интеллектуалдық е-

ресурстар базасы», екіншісі - «Абай ілімі» оқу пәні, үшіншісі – «Абайдың 

Кісілік кодексі», төртіншісі – Абай институты вебсайтындағы қасиетті ұлтық 

руханият құндылықтарының ұлан-ғайыр қазыналы қоры. Бұл төрт өнім білім 

алушылардың, тұтынушылардың пайдалануына лайықталған, қол жетімді. 

«Абайдың Кісілік кодексі» - жұмыс берушінің қызметтік тапсырысын 

орындау тәртібі бойынша жасалған қызметтік туынды, әл-Фараби атындағы 

Қазақ ұлттық университетінің интеллектуалдық меншік құқығының нысаны, 

авторлық құқық объектісі. 
«Абайдың Кісілік кодексі», «Абай ілімі» оқу пәні елдің 

интеллектуалдық әлеуетін нығайтуға, қоғамдық сананың жетілуі мен 

кемелденуіне, жастар мен жасөспірімдердің кісілік келбетінің 

қалыптасуына қызмет етеді. Оларда Абай ілімінің ұлттық және 

https://elibrary.kaznu.kz/kk/node/7912
https://elibrary.kaznu.kz/kk/node/7912

жалпыадамзаттық мәні зор қағидалары топтастырылған. Елдің өсер өркені 

үшін Абайдың ілімі мен Кісілік кодексінің әр бабының ғибраты, танымдық 

тағылымы, өмірлік мәні бар, адамның адамдығының негізі де осында. Оны 

білудің, түсінудің және қолданудың мәні мен мәнісі зор. Абайдың Кісілік 

кодексін, Абайдың ілімін білмей бай, би, ұры-қары болу ғажап емес, бірақ 

Абайдың Кісілік кодексін, Абайдың ілімін білмей Кісі болатын жол жоқ. 

 

 
2023 жылдың он кітабы 

 

2023 жылы Абай институты ғылыми, ғылыми-көпшілік және оқу 

басылымы форматында отандық баспалардан шығарған 10 (он) кітап - 

маңызы, танымдық және тағылымдық мәні жағынан бағалы, құнды 

еңбектер. Олар Институттың басқа басылымдарымен бірге - әл-Фараби 

атындағы Қазақ ұлттық университетінің 90 жылдығы қарсаңындағы көз 

тоятын, көңіл толатын көрнекі көрсеткіштер. 

  

Абай ғылыми-зерттеу институты кейінгі бес жыл көлемінде Абай 

ілімі мәселелері бойынша 20-ға жуық бейнелекцияларын жасап, 

институттың порталында, YouTube арнасында көпшілікке ұсынды. Оларда 

Абайдың шығармашылық мұрасы мен ілімі мәселелеріне арналған ойлар 

мен толғаныстар, ғылыми тұжырымдар мен қорытындылар мазмұн 

байлығымен, теориялық тереңдігімен, таным байытар тағылымымен 

ерекшеленеді. Биылғы жылы жылы «Ғылым таппай мақтанба» деп аталатын 

бейнехабарлар сериясын бастады. Онда Фараби кітапханасы мен Абай 

институтының қорына түскен жаңа ғылыми, ғылыми-көпшілік 

сипатындағы кітаптар насихатталады.  

Бейнехабарлар институттың өзінің бейнестудиясында түсіріліп, 

редакциялаудан өтеді, монтаждалады. Әдеби-редакциялық алқаның 

мақұлдауымен Абай институтының порталына және YouTube арнасына 

орналастырылады. Қазіргі шақта онда Абай институтының аталған 

бейнехабарлар сериясының бастапқы екі бейнехабары орналастырылған. 

Екі хабар да өзектілігімен, ғылыми-көпшілік үшін қолжетімділігімен, 

ұғымдылығымен маңызды. 

2023 жылы «IMEL» ұйымының негізін салушы, Хора «Gracias» негізін 

салушы, Пусан қаласындағы EХPO 2030 елшісі, теология, философия, 

педагогика ғылымдарының құрметті докторы ДОКТОР ОК СУ ПАК әл-

Фараби атындағы Қазақ ұлттық университетіне келіп, әл-Фараби 

кітапханасында университет ұжымының ғылым мен білім саласындағы 

жетістіктерінің көрмесін тамашалады.  

     Әл-Фараби атындағы ҚазҰУ-дың Басқарма Төрағасы-Ректор 

     Ж.Қ. Түймебаев қонақты көрме жетістіктерімен таныстырды 

                                                      (2023) 

 

Доктор Ок Су Пак университеттің ғылым мен білім саласындағы 

жетістіктерімен танысып, көңілі толған қалып білдірді. Қадірлі қонақ әсіресе 

Абай институтының жетістіктеріне ерекше көңіл бөліп, аса 

қызығушылықпен қарады. 
 

 

 

 

 

 

 

 

 

 

ДОКТОР ОК СУ ПАК 

2024 жылы Абай ғылыми-зерттеу институтына Университет 

кітапханасының ғимаратынан арнайы жұмыс орны берілді. Ұлттық 

университеттің Басқарма Төрағасы-Ректор институттың жаңа ғимараттағы 

жұмыс орнына келіп, институт қызметкерлерінің жұмыс жағдайларымен 

танысты. 

Абай ғылыми-зерттеу институты өз тарихының 15 жылында түрлі 

белестерден өтті, Абайдың шығармашылығын қоғамдық-гуманитарлық 

ғылым салаларының тоғысында пәнаралық жүйеде зерттейтін зияткерлік 

әлеуеті қуатты ғылыми-зерттеу орталығына айналды. Институт өзінің 

белсенді ғылыми шығармашылық еңбегінің инновациялық мол өнімімен, 

іргелі зерттеу нәтижелерін жеке оқу пәні форматында оқу процесіне 

енгізуімен, Абай ілімін ұдайы насихаттауымен ұлттық руханияттың 

дамуына, ұлттық университеттің зияткерлік әлеуетінің артуына, қоғамдық 

сананың жаңғыруына зор үлес қосты. 

2024 жылы ҚазҰУ Басқарма Төрағасы-Ректордың нұсқауымен Абай 

институтының жұмыс орны университеттің әл-Фараби кітапханасына 

ауыстырылды. Институттың жаңа жұмыс орны жабдықталып, институт 

қызметкерлерінің жұмыс істеуіне қажетті жағдайлар жасалды. 

 
Әл-Фараби атындағы Қазақ ұлттық зерттеу университетінің Басқарма Төрағасы-Ректор 

Ж.Қ. Түймебаев Абай института келіп, институт қызметкерлерінің жұмыс жағдайымен 

танысты. 

Абай ғылыми-зерттеу институты  Қазақстандағы ғылыми-ақпараттық 

ресурстар базасы қуатты, ғылыми және ғылыми-педагогикалық мамандары 

қалыптасқан, ғылыми-интеллектуалдық әлеуеті зор және ұлттық зерттеу 

университеті құрамындағы білім мен ғылым интеграциясы саласында үлкен 

жетістіктерге жеткен бірден-бір заманауи ғылыми-зерттеу орталығына 

айналды. 

Институт Университеттің 90 жылдығына елеулі жетістіктермен келді. 

2024 жылы 9 тамызда өткен «Абай Құнанбайұлының шығармашылық 

мұрасы және ілімі» атты бесінші халықаралық ғылыми-тәжірибелік 

конференцияда аталған жетістіктердің бастылары пайымдалып, алдағы 

міндеттер жайы сараланды.  

 
МАҢЫЗДЫ МӘЛІМЕТТЕР СІЛТЕМЕСІ 

 

 Абай институтының вебсайты 

https://abainst.kz/  

Абайтану. Таңдамалы еңбектер. Томдар 1-50  

https://abainst.kz/?attachment_id=4433 

«Абайтану антологиясы» интеллектуалдық е-ресурстар базасы 
https://elibary.kaznu.kz/kk/node/7912  

Абай институтының хабаршысы 

https://abainst.kz/?page_id=1039  

Абай институты. 2013 жылдың көрсеткіштері  

https://abainst.kz/?p=5532 

Абай институтының еңбектері. 2021 жыл  

https://abainst.kz/?p=4731 

Нәтижелер, жетістіктер  

https://abainst.kz/?p=4848  

Абай. Электрондық көрме  

https://abainst.kz/?p=4100 

Абай институтының еңбектері. Е-көрме. 2023  

https://abainst.kz/?p=5939 

Абай институтының еңбектерін шетелдік профессор тамашалады 

https://abainst.kz/?p=5922 

Абайдың шығармашылық мұрасы мен ілімі туралы ІҮ конференция 

https://abainst.kz/?p=5908 

Абай институтының достық қатынастары  

https://abainst.kz/?p=5617 

Абай ҒЗИ дайджест (Абай күні – 2022)  

https://abainst.kz/?p=5272 

Жарқын жаңалықтар  

https://abainst.kz/?p=4717  

Абай жылындағы жетістіктер 

https://abainst.kz/?attachment_id=4394 

Абай институтының бейнелекциялары. 

https://abainst.kz/?cat=15  

Абай институтының бейнехабарлары. 

https://abainst.kz/?p=6377  

12.08.2024 

۞ ۞ ۞ 

